MINUTI 

KAMRA TAD‑DEPUTATI

IL‑ĦDAX‑IL PARLAMENT

KUMITAT MAGĦŻUL TAL‑KAMRA (REGOLAMENTAZZJONI TAL‑PROKREAZZJONI MEDIKAMENT ASSISTITA)

LAQGĦA NRU 9
It‑Tlieta 8 ta’ Ġunju 2010.
Il‑Kumitat Magħżul (Regolamentazzjoni Medikament Assistita) iltaqa’ fil‑Palazz, il‑Belt Valletta,  fit‑7.47 p.m.
L‑Onor Jean Pierre Farrugia, President tal‑Kumitat, ippresieda.

PREŻENTI
L‑Onor Francis Agius u l‑Onor Michael Farrugia.
TALBA

Il‑President tal‑Kumitat qal it‑talba.  

MINUTI

Il‑Minuti ta’ Laqgħa Nru 7 tas‑26 ta’ April u ta’ Laqgħa Nru 8 tat‑18 ta’ Mejju 2010 ġew approvati.

KARTI

Il‑President tal‑Kumitat ippreżenta is‑sottomissjoni li ntbagħtet lill‑Kumitat mill‑Kummissarju tat‑Tfal, Ms Helen D’Amato.
Il‑President tal‑Kumitat ippreżenta wkoll numru ta’ dokumenti li sar referenza għalihom matul il‑laqgħa:

· Djalogu bl‑isem ta’ ‘When does life begin?’ bejn il‑Kardinal Carlo Maria Martini u l‑Ignazio Marino, espert fil‑Bijoetika li deher fuq is‑sit www.chiesa.espressonline.it fis‑26 ta’ April 2006
· Studju bl‑isem ta’ ‘Guidelines for the number of embryos to transfer following in vitro fertilisation’ li deher fl‑International Journal of Gynaecology and Obstetrics fil‑Ħarġa 182 ta’ Settembru 2006.

· Artikli 113 – 130A tal‑Kodiċi Ċivili ta’ Malta li jittrattaw l‑addozzjoni
Matul il‑laqgħa sar ukoll referenza għad‑dokument imqassam fil‑laqgħa preċedenti: Sentenza tal‑Qorti Kostituzzjonali Taljana 151/2009 tal‑1 ta’ April 2009.
DEĊIŻJONI TAL‑KUMITAT DWAR KWESTJONIJIET PENDENTI ‑ KONTINWAZZJONI
Iċ‑Chairman informa li kien stieden lil Dr Ruth Farrugia, Lecturer fil‑Liġi tal‑Familija fl‑Università ta’ Malta biex tkun preżenti fil‑Kumitat però minħabba impenji bħala eżaminatur fl‑Università ta’ Malta kienet biss disponibbli f’Lulju. Għaldaqstant il‑Kumitat qabel li kif proponiet hi stess għandha tibgħat is‑sottomissjoni tagħha bil‑miktub.

Iċ‑Chairman qassam verżjoni ġdida tal‑abbozz ta’ rakkomandazzjonijiet preliminari, li kompla jinqara u jiġi emendat kif maqbul matul il‑laqgħa.
L‑Onor Francis Agius talab illi tkun provduta lista sħiħa f’forma ta’ tabella tal‑persuni u għaqdiet li għamlu s‑sottomissjoniet tagħhom lill‑Kumitat.
L‑Onor Michael Farrugia talab illi fir‑rapport ikun hemm executive summary li tinkludi l‑konklużjonijiet prinċipali kif ukoll l‑argumenti li wasslu għal dawk il‑konklużjonijiet.
Iċ‑Chairman informa illi kull min ta’ sehem fil‑Kumitat Magħżul kif ukoll fil‑Kumitat dwar l‑Affarijiet Soċjali fl‑2005 ser ikun imniżżel f’tabella, u li r‑rapport ser jinkludi executive summary. 
Fid‑9.34 p.m. il‑Kumitat aġġorna b’aġenda u data li jridu jiġu komunikati aktar tard.

